
Ն.Ս.Օ.Տ.Տ. ԳԱՐԵԳԻՆ Բ ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ԽՈՍՔՔ ՈՒՂՂԱՓԱՌ ԺՈՂՈՎՈՒՐԴՆ ԵՐԻ ՄԻԱՍՆՈՒԹՅԱՆ 
ՄԻԶԱԶԳԱՅԻՆ ՀԻՄՆԱԴՐԱՄԻ ՊԱՐԳԵՒԱԲԱՇԽՈՒԹՅԱՆ 

ՀԱՆԴԻՍՈՒԹՅԱՆ ԱՌԻԹՈՎ

Ձերդ Սրբություն, Պատրիարք Մոսկվայի եւ Համայն Ռուսիո,
Ձերդ բարձրապատվություն, մեծարգո Նախագահ Ռուսաստանի Դաշնության, 
Արժանապատիվ հայրեր, ի Քրիստոս սիրելի եղբայրներ եւ քույրեր.
Առ Աստված գոհաբանական աղոթքով ուղեւորվեցինք Մոսկվա' Ռուսիո պան­

ծալի մայրաքաղաք, մասնակցելու պարգեւաբաշխության այս հանդիսությանր, ի 
Քրիստոս Մեր սիրեցյալ եղբայր Կիրիլ Պատրիարքի ձեռքից ստանալու «Ուղղա­
փառ ժողովուրդների միասնության հիմնադրամ»-ի պարգեւր, որր մեկ անգամ եւս 
վկայում է մեր հավատակից ժողովուրդների եւ մեր Եկեղեցիների ու պետություն­
ների բարեկամական հարաբերությունների մասին: Այս բարձր պարգեւն րնդունում 
ենք որպես Ռուս Եկեղեցու կողմից Հայ Եկեղեցու առաքելության կարեւորում հայոց 
կյանքում եւ քրիստոնեական աշխարհում: Երախտագետ հոգով շնորհակալության 
Մեր խոսքն ենք ուղղում Ձեզ, Ձերդ Սրբություն, եւ հիմնադրամի Հոգաբարձուների 
խորհրդի նախագահին ու անդամներին: Մեզ համար առանձնակի ուրախություն եւ 
պատիվ է, որ հիմնադրամի պարգեւր ստանում ենք Ռուսաստանի քաջեռանդ Նա­
խագահ մեծարգո տիար Դմիտրի Անատոլեւիչ Մեդվեդեւի հետ եւ թանկ' նաեւ այն 
պատճառով, որ հաստատված է լուսահոգի Ալեքսի Բ Պատրիարքի անունով: Մեր 
հոգում պայծառ է հիշատակր Տիրոջ Սուրբ Սեղանի արժանավոր եւ վաստակյալ 
սպասավորի, որ մեծ ավանդ ունի Ռուսաստանում հոգեւոր կյանքի վերարթնութ- 
յան, ինչպես եւ' մեր Եկեղեցիների եղբայրական կապերն ու համագործակցությունր 
զորացնելու գործում:

Աստծո կամքով օրհնվել է Քրիստոսի հանդեպ սիրո վեմին հաստատված 
եղբայրությունր մեր Եկեղեցիների, օրհնվել է մեր ժողովուրդների բարեկամութ- 
յունր, եւ նույնական են դարձել մեր երկրների շահերր: Հայ-ռուսական դարավոր 
բարեկամությունր կռվել ու թրծվել է մեր ժողովուրդների կողք կողքի պայքարով, 
կողք կողքի արարումով: Այն վկայված է հոգեւոր եւ մշակութային, քաղաքական եւ 
տնտեսական հաստատուն ու ամուր կապերով, մտավոր եւ գիտական ձեռքբերում­
ներով, անշրջելի ու հարաճուն գործակցությամբ եւ ներթափանցել է րնտանեկան 
հարկերից ներս: Հիրավի, աշխարհագրական հեռավորությունր խոչրնդոտ չեղավ 
եւ խոչրնդոտ չէ մեր երկրների դաշնակցության, միմյանցով սկսվող մեր սահմաննե­
րի անսասանության համար' հաստատված հավատակից մեր ժողովուրդների բա­
րեկամության ամուր հիմնաքարի վրա:

Այսօր պատմական վերափոխումներ են ապրում մեր ժողովուրդներր, լուսավոր 
գալիքի մեծ հույսով, վստահությամբ ու լավատեսությամբ նոր կյանք են կառուցում: 
Բարեկամության մեր հարուստ ավանդներր պիտի օգնեն' միավորելու մեր ջանքե-

րր' հանուն մեր երկրների զորացման, կյանքի բարօրության եւ երջանկության: Մեր 
Եկեղեցիների եւ երկրների առջեւ ծառանում են նաեւ րնդհանուր խնդիրներ, որոնք 
հարթելր առավել դյուրին պիտի լինի համագործակցաբար:

Մենք ավելի ու ավելի պիտի զորացնենք մեր Եկեղեցիների առաքելությունը 
եւ գործակցությունր, քանզի այսօր առավել քան կարեւոր է հոգեւոր կյանքի վերա- 
զարթոնքր: Առ Աստված հավատքի, հոգեւոր-բարոյական արժեքների զորությամբ 
է, որ մարդկային հոգում անշրջելի պիտի լինի րնդհանուր բարիքի ձգտումր, եւ բա­
րի արգասիքներ կպարգեւեն խաղաղության, արդարության, ազատ ապրելու իրա­
վունքի հիմնարար սկզբունքներր: Արդարեւ, Աստծո կենդանարար Խոսքր եւ անան­
ցանելի Օրենքր' գրված «կենդանի Աստծո հոգով, ոչ թե քարեղեն տախտակների 
վրա, այլ սրտի մարմնեղեն տախտակների վրա» (Բ Կորնթ. Գ 3), դեպի խաղաղ 
ու ոռոգյալ ափեր եւ օրհնյալ հանգրվաններ պիտի առաջնորդեն ժողովուրդների 
կյանքր:

Սիրեցյալ եղբայր ի Քրիստոս, Մենք ողջունում ենք այն բոլոր ձեռնարկումնե- 
րր, որոնք Ձերդ Սրբությունր իրականացնում է հոգեւոր արժեքներր հասարակական 
կյանքում ամրապնդելու համար, երիտասարդ սերնդի քրիստոնեական դաստիա­
րակության, մեր ժամանակի մարդու կյանքր հուզող հարցերին քրիստոնեության 
պատասխաններր ներկայացնելու ուղղությամբ, ինչպես եւ' Ձեր ջանքերր միջտա- 
րածաշրջանային հարաբերությունների ամրապնդմանր' հանուն ժողովուրդների 
միջեւ խաղաղության եւ համերաշխության:

Վերստին շնորհակալության Մեր խոսքր բերելով պարգեւի համար' Սուրբ 
Ծննդյան հոգենորոգությամբ լուսավոր ու ողջունաբեր այս օրր աղոթում ենք, որ 
Փրկիչ մեր Տերր Իր շնորհի եւ օրհնության ներքո պարգեւի Ձեզ, Ձերդ Սրբություն, 
սիրեցյալ եղբայր ի Քրիստոս, երկար օրեր եւ արգասավոր սպասավորություն' ի 
պայծառություն քրիստոնեական մեր հավատքի եւ Ոուս Ուղղափառ Սուրբ Եկեղե- 
ցու:

Մեր Տիրոջ օրհնությ ունն ու շնորհներն ենք հայցում Ձեզ, մեծարգո Դմիտրի 
Անատոլեւիչ, եւ մաղթում կյանքի երկար օրեր, քաջարի գործեր ու հաղթանակներ' 
հանուն Ոուսաստանի Դաշնության եւ նրա աստվածասեր ժողովրդի:

Թող Բարձրյալի սերր եւ հանապազ առաջնորդությունր ուղեկից լինեն մեր ժո- 
ղովուրդներին, մեր երկրների պետական այրերին, մեր Եկեղեցիների ուխտապահ 
հոգեւոր դասին, որպեսզի մեր կյանքով ու գործերով Աստված փառաբանվի, եւ շե­
նանան մեր Հայրենիքներր եւ ամուր մնա ու հարատեւի մեր բարեկամությունր:

Մեր խոսքի վերջում ուրախ ենք հայտնելու, որ սկսվել է Ոուսական Ուղղափառ 
նոր եկեղեցու կառուցումր Երեւանում, որի կապակցությամբ խնդրում ենք հիմնադ­
րամի հոգաբարձուների խորհրդին Մեր դրամաշնորհր հատկացնել տաճարի կա­
ռուցման հիմնադրամին:

Թող շնորհր, սերն ու խաղաղությունր մեր Տիրոջ' Հիսուսի Քրիստոսի, լինեն 
մեզ հետ այսօր եւ միշտ: Ամեն:




